
1. 
Aiherrako eliza herriaren iparraldean kokatua da. Luzaz bakartia egon ondotik, etxea edo beste eraikinez inguratua da gaur egun (ikastetxea...).
Nafarroako erregeak zituen dorreak eraikiarazi iparraldeko mugan: Izturitze, Beltzuntze, Lukugain, baita eliza eta dorre nagusi gisa erabilia izan zen eraikin hori ere. 
Jondoni Petri du patroi saindua. Erretaula 17. mende bukaera eta 18. mende hastapenekoa da eta bi mailetako galeriak 18. Mendekoak dira. Ezkila dorrea 20. mende hastapenean eraikia izan zen. 
Birjina, Jondoni Joanes Batista, San Bartolome eta Done Jakueren estatuak desagertu dira. 
Orreagak zuen apeza izendatzen.
Eliza elizkizunetarako irekia da, bistan dena, baita publikoari ere, eskatuz gero.
2. 
Ur sartze ugariren ondorioz, Jondoni Petri elizaren teilen, bizkar-limen eta troxen zaharberritze osoaren proiektua abiatzea ezinbestekoa izan da.
Isuri handi horiek agertu dira pixkanaka denbora joan ahala.
Tokiko zurgin batek egin du diagnostikoa, Itsasuko “Hemen” bulegoko obraginak berretsirik.
3. 
Urteak joan arau, Aiherrako Herriko Etxeak herriaren egiazko bihotza den eliza eder hori egoera onean mantentzen saiatu da.
Zenbait lan eginak izan dira beti larrialdi batzuei erantzuteko gisan (batez ere ezkila dorrean). 2000ko hamarkada hastapenean, kanpoko emokadurak eginak eta troxak konponduak izan dira.
Hegaztegia zaharberrituz, eraikin sanoagoa izanen da eta barneko zaharberritze lanak aurreikusten ahalko ditugu.
Hori, herriko talde berriaren proiektu bat izanen dela espero dugu.
Teilatu hodi eta troxa guziak kenduak izanen dira eta sakonki tratatuak. Euritik babesteko mintz bat jarria izanen da eta estaldura segurtatuko dute kolore anitzeko teila arabiarrek eta gisuz finkaturiko bizkar-limek. 
Teilatugintza elementuak eta troxak berdin-berdin ordezkatuak izanen dira. Murruen berdintzeak gisuz berrituak izanen dira.
4. 
Eliza horren erabilera azken urteetakoaren araberakoa izanen da.
Elizkizunak bistan dena, eta urtean bizpahiru aldiz kontzertuak edo kantu eta musika ikuskizunak, horretarako egokia den toki horretan. Ikuskizunen kalitatea handiagoa izaten da ingurumen horretan.
Parrokiaren bitartez, organoa zaharberritua izan zen 2015ean, batez ere elizkizunak behar den bezala animatzeko bidea eskainiz.
 Hegaztegia zaharberritu ondotik, eliza barneko proiektua abiatzen ahalko genuke, zenbait urteko lana delarik. Galeriak sendotu eta erretaula berritu beharko dira. Elizari nortasun interesgarriagoa emanen diote. 
Hori dena, noski, ondoko herriko taldeak berretsi beharko du.

5. 
AIHERRA 1 100 biztanleko herria da, Euskal Elkargoko Hazparnealdean kokatua. 
Herria Baionako lan eremuan sartzen da eta Hazparneko bizi eremuari lotua da. 
2010etik goitik (TLEParekin loturan), Herriko Etxeak burgu barnea antolatzeko proiektu bat eramaten du, gaur bere epemugara iritsi dena. 
Proiektu horren harira, bizitegi multzo bat, eremu publikoak eraikiak izan dira, herriko etxea zaharberritua eta pilota plaza ondoan jartzeko eraikuntza berrirako ekintza bat eramana: jatetxe bat, okindegi bat, saltegiak beherean. 
Elizak badu bere lekua multzo horren erdian, modernitate eta mendetako ondarea mantentzeko eskakizunei erantzuten diona.


